
Նորից հայ-թուրքական դիվանագիտական





հարաբերությունների մասին




Ես արդեն առիթ ունեցել եմ գրելու, որ հայ-թուրքական
արձանագրությունները սխալաշատ և թերի փաստաթղթեր են:
Ամեն անգամ ընթերցելիս մի նոր թերություն է ի հայտ գալիս:

Հայաստանի Հանրապետության և Թուրքիայի Հանրապետության
միջև դիվանագիտական հարաբերություններ հաստատելու մասին
արձանագրության տասներորդ կետը նախատեսում է «դիվանագիտական առաքելությունների փոխանակում» (to exchange Diplomatic
Missions): Առերես «անշառ» ձևակերպում է: Սակայն մասնագիտական
քննությունը ցույց է տալիս, որ այն հղի է հետագա լրջագույն 
բարդություններով: Սույն ձևակերպումը չի հստակեցնում, թե այդ առաքելությունները ի՞նչ մակարդակի պետք է լինեն: Այս անորոշությունը,
ցանկության դեպքում, հնարավորություն կտա Թուրքիային, de jure
հաստատելով դիվանագիտական հարաբերություններ, de facto դրա
արդյունավետությունը մոտեցնել զրոյի: Մենք հո՞ Թուրքիայի հետ
դիվանագիտական հարաբերություններ չենք հաստատում, որ
Երևանի կենտրոնում ծածանվի թուրքական դրոշը: Մենք դա անում
ենք, որպեսզի երկու երկրներն ունենան հնարավորություն առկա
խնդիրները միմյանց պաշտոնապես ներկայացնելու և դրանց գործնական լուծումներ տալու համար: Արձանագրության մեջ չհստակեցնելով դիվանագիտական ներկայացուցչությունների մակարդակը՝
մենք այդ գործընթացն էապես սահմանափակելու հնարավորություն
ենք տալիս: Օրինակ, Թուրքիան կարող է «դիվանագիտական առաքելություն» բացել Երևանում և հավատարմատար նշանակել մի
երրորդ քարտուղարի: Այս պարագայում մենք Երևանում կունենանք
դիվանագիտական փոստի թուրքական ընդունման կետ միայն: Միևնույն ժամանակ Թուրքիան, հավատարմագրելով հայ դիվանագետ/ներ/ի 
Անկարայում, կարող է մերժել Հայաստանի Հանրապետության
դեսպանի հավատարմագրումը, պատճառաբանելով, որ նման բան չի
նախատեսված արձանագրությամբ:

Տեսնենք՝ ի՞նչ նախադեպեր ունենք այս հարցում:

Օրինակ, Ուկրաինայի հետ Թուրքիայի դիվանագիտական 
հարաբերություններ հաստատող արձանագրությունը [3 փետրվարի,

Ստացված է «https://hy.wikisource.org/w/index.php?title=Էջ:Hayrenatirutyun_Armenian_2012.pdf/162&oldid=140583» էջից

		 Այս էջը վերջին անգամ փոփոխվել է 16 Ապրիլի 2017-ի ժամը 18:27-ին:
	Տեքստը հասանելի է Քրիեյթիվ Քոմոնս Հղման-Համանման տարածման թույլատրագրի ներքո, առանձին դեպքերում հնարավոր են հավելյալ պայմաններ։ Մանրամասնությունների համար այցելեք՝ Օգտագործման պայմաններ։

